
TEMA: INTEGRITI 

BAHAGIAN A 

[30 Markah ] 

[Masa dicadangkan: 30 minit] 

Maklumat di bawah berkaitan dengan amalan berintegriti. 

Huraikan pendapat anda tentang amalan hidup berintegriti  

Panjangnya  huraian hendaklah antara 150 hingga 200 patah perkataan. 

BAHAGIAN B 

[70 Markah] 

Masa dicadangkan: 1 jam 30 minit] 

Pilih satu daripada soalan di bawah dan tulis sebuah karangan yang panjangnya antara 350 

hingga 500 patah perkataan. 

 

DOMAIN AWAM 

Integriti dinisbahkan sebagai sikap jujur, amanah dan amalan moral yang tinggi dalam diri 

seseorang individu. Nilai integriti bermula dari dalam diri individu, kemudian diterjemahkan 

kepada sikap dan kelakuan luaran. Keutuhan sesebuah organisasi atau negara bergantung 

kepada nilai integriti yang ada pada individu dalam organisasi dan masyarakat. Musibah 

COVID-19 banyak menguji dan mengajar kita mengenai kepentingan nilai integriti. 

Kurangnya nilai kejujuran dalam diri individu dan masyarakat yang akhirnya boleh memberi 

kesulitan kepada negara. 

 

      Sumber : Berita Harian Online, 18 April 2020 

 

 

Petikan akhbar di atas menyatakan bahawa kurangnya nilai kejujuran dalam diri 

individu dan masyarakat mendatangkan kesan buruk kepada masyarakat dan negara. 

Sehubungan dengan itu, anda dikehendaki menulis sebuah rencana bagi menyedarkan 

masyarakat tentang kesan-kesan perlakuan pecah amanah. Tajuk rencana tersebut ialah ‘Kesan-

Kesan Amalan Pecah Amanah’. 

Tulis rencana tersebut selengkapnya. 

 

DOMAIN PERIBADI 

 

Berdasarkan kepada pelbagai definisi yang diberikan kepada jenayah rasuah, secara umumnya 

dapatlah dirumuskan bahawa perlakuan jenayah rasuah ialah suatu bentuk penyalahgunaan kuasa 

atau jawatan yang diamanahkan untuk kepentingan peribadi atau saudaranya atau sekutunya. 

Jenayah rasuah juga merangkumi kesalahan mengemukakan dokumen atau tuntutan palsu, 

memberi atau menawarkan suapan rasuah dan menerima atau meminta suapan rasuah sama ada 

berbentuk wang, hadiah, komisen, diskaun, apa-apa harta atau perkhidmatan sebagai balasan untuk 

mendapatkan sesuatu di luar saluran yang sah dari segi undang-undang atau moral. 

 

                          Dipetik daripada artikel ‘Jenayah Rasuah Dari Perspektif Undang-Undang’ 

              Oleh Mohamad Fauzi bin Husin, Laman web Unit Integriti MOA, 18 Januari 2016 

 

 

Sebagai respons terhadap kandungan artikel di atas, setiap individu perlu memainkan 

peranan untuk memerangi amalan rasuah dalam kalangan masyarakat.  

Jelaskan peranan-peranan tersebut. 

DOMAIN PENDIDIKAN 

 

Institut Integriti Malaysia tidak putus-putus menjalankan program dan aktiviti yang dikenal 

pasti dalam Pelan Integriti Nasional di mana aspek-aspek governans, integriti dan antirasuah 

diberi penekanan kuat dengan penubuhan unit integriti di merata-rata kementerian, pejabat 

dan agensi awam dan swasta. Pada tahap komuniti pula sekolah, Institusi Pengajian Tinggi, 

NGO dan masyarakat sivil disasar untuk mendapat pendedahan serta pengetahuan tentang 

cara memperkukuh integriti di khalayak ramai. 

 

                                                                     Sumber : Astro Awani Online, 17 Februari 2017 

 

 

Petikan di atas menyatakan bahawa usaha penerapan nilai integriti dalam kalangan 

masyarakat juga dijalankan di peringkat sekolah dan Institusi Pendidikan Tinggi. 

Bincangkan kepentingan-kepentingan penerapan nilai integriti di peringkat sekolah. 

 

DOMAIN KERJAYA 

 

Sejak akhir-akhir ini banyak diperkatakan mengenai isu yang melibatkan integriti 

terutamanya dalam kalangan penjawat awam. Isu penyalahgunaan kuasa, pecah amanah, 

rasuah, penyelewengan walaupun dilakukan oleh segelintir individu penjawat awam namun 

tempiasnya tetap terkena kepada keseluruhan penjawat awam yang berada di negara ini. 

 

                                                                                                                Sumber : Internet 

 

 

Petikan artikel menerangkan bahawa terdapat segelintir penjawat awam terlibat dengan 

perlakuan tidak berintegriti dalam melaksanakan tugas. Hal ini mendatangkan persepsi buruk 

masyarakat terhadap penjawat awam secara umumnya. Maka, tindakan yang proaktif perlu 

dilakukan segera untuk menyelesaikan masalah ini. 

Huraikan usaha-usaha yang seharusnya dilakukan untuk melahirkan pekerja yang berintegriti. 

 

 

 

 

 

 

 

 

KERTAS SOALAN TAMAT 

SKEMA PEMARKAHAN TAMAT 

TEMA INTEGRITI 

 

Bahagian A 

 

Pendahuluan 

Integriti – kejujuran atau keadaan sempurna dan utuh (Kamus Dewan Bahasa Keempat) – 

dewasa kini, banyak berlaku kes jenayah Kolar Putih dan Kolar Biru – hal ini membimbangkan 

kerana jenayah ini mendatangkan kesan negatif terhadap pentadbiran dan pembangunan negara 

– maka nilai integriti haruslah diberi penekanan dalam diri masyarakat – terdapat beberapa 

kepentingan integriti  dalam kalangan masyarakat. 

Cadangan isi (Kepentingan Amalan Integriti) 

1. Dasar-dasar kerajaan dapat dilaksanakan secara berkesan – tiada ketirisan dan 

penyelewengan berlaku – segala perancangan berjalan lancar dan menepati piawaian – 

matlamat pembangunan negara dapat dicapai  

 

2. Mewujudkan pentadbiran dan perkhidmatan awam yang cekap dan berdisiplin – segala 

urusan pelanggan/rakyat menjadi lebih mudah – mengelakkan birokrasi yang menjejaskan 

kualiti  sesuatu perkhidmatan awam – aduan-aduan/ masalah rakyat diambil tindakan yang 

sewajarnya 

 

3. Hidup akan dipandang mulia – sikap jujur  yang diamalkan akan mencerminkan 

keperibadian mulia seseorang individu  dan tidak akan menjejaskan pangkat mereka – ular 

menyusur akar tidak akan hilang bisanya – pekerja lebih dihormati oleh masyarakat – hidup 

lebih diberkati dan tenang 

 

4. Mengelakkan  seseorang individu daripada melakukan sesuatu perkara yang tidak 

jujur  seperti rasuah, tuntutan palsu dan salah guna kuasa terutama dalam melaksanakan sesuatu 

tugas – rakyat Malaysia sudah dididik dengan ajaran agama dan moral sejak kecil – hal ini 

menjadi benteng diri daripada perkara negatif – dengan prinsip integrity yang kukuh dalam 

diri, tidak berlaku penipuan dalam urusan kerja 

 

Kesimpulan 

Semua pihak terutama kerajaan haruslah bekerjasama dalam menangani isu integriti ini dengan 

menguatkuasakan undang-undang  - berat sama dipikul, ringan sama dijinjing – jika nilai 

integriti menjadi amalan dalam kehidupan masyarakat, negara Malaysia akan lebih 

membangun dan setanding dengan negara-negara maju – taraf hidup rakyat dapat ditingkatkan 

dan kemakmuran negara dapat dilestarikan. 

BAHAGIAN B 

SOALAN 1 

Tulis rencana yang bertajuk ‘Kesan-Kesan Amalan Pecah Amanah’ 

CADANGAN ISI: 

Maruah diri dan keluarga tercalar – amalan pecah amanah ialah perbuatan yang hina 

dan dikeji oleh masyarakat – orang yang terlibat dengan perbuatan pecah amanah akan 

menyebabkan hilang maruah diri dan menjadi bahan cacian serta buah mulut orang 

ramai – hal ini kerana, perbuatan pecah amanah itu menyusahkan orang ramai – ahli 

keluarga akan mendapat malu dan memberikan tekanan emosi kepada mereka – tekanan 

yang melampau boleh menyebabkan masalah kemurungan terhadap keluarga 

terutamanya isteri dan anak-anak sehinggakan mereka tidak mampu meneruskan 

kehidupan dengan baik – kerana nila setitik, rosak susu sebelanga – maka jelaslah 

bahawa perbuatan pecah amanah akan memburukkan nama baik seseorang dan 

keluarganya serta menjejaskan masa depannya. 

Pecah amanah mampu melumpuhkan fungsi perjalanan sesuatu organisasi kerana 

timbul unsur penipuan dalam urusan – sebagai contoh, pegawai kastam yang bertugas 

di persempadanan negara menerima sogokan untuk melepaskan seludupan rokok 

murah – situasi ini berlaku kerana mereka inginkan imbuhan yang lebih dek kerana gaji 

yang rendah – maka dapat dilihat bahawa organisasi yang sepatutnya menghalang 

aktiviti penyeludupan barang haram ini telah merugikan negara sebenarnya kerana 

barang tersebut terlepas daripada terkena cukai yang menjadi sumber pendapatan 

negara – bak kata peribahasa, harapkan pegar, pegar makan padi kerana seseorang yang 

diberikan amanah telah mengkhianati tanggungjawabnya dalam melaksanakan amanah 

tersebut – Sekiranya perbuatan pecah amanah berleluasa, pentadbiran negara secara 

keseluruhannya akan terjejas – segala dasar dan penguatkuasaan menjadi lemah – 

pelaksanaan undang-undang tidak dapat dijalankan secara adil dan boleh 

menumbangkan ekonomi negara secara amnya. 

Pada masa yang sama, pecah amanah akan menjatuhkan imej negara di mata dunia – 

kemajuan media massa yang menjadi sumber maklumat mengenai segala perkara atau 

isu yang berlaku dalam sesebuah negara mampu menjadi punca kejatuhan ekonomi 

negara tersebut – jadi negara seharusnya memastikan tiada kes pecah amanah agar tidak 

menjadi bahan berita kepada media internasional yang melaporkan berita kepada 

penonton mereka di seluruh dunia – sekiranya kita terpalit dengan isu pecah amanah, 

pelabur-pelabur asing akan hilang minat terhadap negara kita kerana mereka tidak 

percaya akan sistem pentadbiran kita – apabila kehilangan pelabur, maka ekonomi 

negara akan merosot dan lembab bak peribahasa sudah jatuh ditimpa tangga – oleh itu 

pihak kerajaan bersama-sama dengan SPRM perlu memastikan setiap penjawat awam 

menjalankan tugas dengan penuh amanah dan terhindar daripada perbuatan pecah 

amanah. 

Amalan pecah amanah yang mengaburi mata hati seseorang juga akan membawa 

kepada kualiti sesuatu infrastruktur atau program pembangunan terjejas – contohnya 

dalam projek pembinaan jalan raya yang berlaku pecah amanah yang melibatkan 

kontraktor – mereka hanya mengejar keuntungan dengan menerima projek daripada 

kerajaan pada nilai pelaksanaan tertinggi tetapi hakikatnya mereka membina jalan raya 

pada kos yang paling minima demi mengaut keuntungan – perkara seperti inilah yang 

menyebabkan jalan raya rosak hanya dalam setahun – hal ini menjejaskan pengguna 

atau rakyat dan berlaku pembaziran di peringkat pihak berkuasa tempatan kerana 

terpaksa membaik pulih jalan raya – hal ini hendaklah dielakkan oleh semua pihak 

kerana ketelusan dalam pekerjaan kita akan memberikan keuntungan bukan sahaja 

kepada kita tetapi juga kepada masyarakat. 

 

SOALAN 2 

Peranan individu untuk memerangi amalan rasuah dalam kalangan masyarakat. 

CADANGAN ISI: 

Setiap individu perlu menanamkan perasaan benci akan amalan rasuah – individu harus 

sedar amalan ini perbuatan yang berdosa dan dilarang keras dalam agama – rasuah 

mendatangkan banyak keburukan bukan sahaja kepada diri sendiri malahan masyarakat 

dan juga negara – amalan rasuah yang berleluasa akan memusnahkan nilai-nilai murni 

dalam diri seseorang dan mendorong sifat tamak serta sanggup melakukan apa-apa 

sahaja demi kepentingan diri – perlu disedari, kepincangan dalam masyarakat harus 

ditangani dari peringkat awal iaitu diri sendiri agar tidak berlaku penyesalan bak kata 

peribahasa sesal dahulu kemudian, sesal kemudian tidak berguna – jelaslah bahawa 

kesedaran dalam diri individu untuk membenci amalan rasuah amatlah perlu untuk 

menghindari jenayah tersebut. 

Setiap individu harus berani melaporkan perbuatan rasuah jika mengetahuinya – hal ini 

demikian kerana sikap tidak mahu ambil peduli serta takut ditimpa masalah 

menyebabkan pelaku rasuah semakin berani bertindak dan bermaharajalela – dengan 

laporan tersebut, pihak berkuasa umpamanya SPRM dapat mengambil tindakan dengan 

pantas - tidak perlu takut untuk melaporkan perbuatan rasuah kerana kita dilindungi di 

bawah Akta Perlindungan Pemberi Maklumat 2010 – maka, perkara ini akan memberi 

kesedaran kepada orang lain agar tidak terlibat dengan rasuah dan pentadiran negara 

akan semakin telus dan lancar – pembangunan dapat dilaksanakan dengan baik – 

jelaslah bahawa tindakan individu melaporkan perbuatan rasuah kepada pihak berkuasa 

mampu mengekang jenayah ini daripada terus berakar umbi dalam masyarakat. 

Setiap individu disarankan untuk mendalami ilmu agama agar tidak tergoda oleh rasuah 

– ilmu agama yang kukuh membentuk peribadi mulia dan menjadi benteng diri daripada 

perkara-perkara negatif seperti rasuah – antara usaha yang boleh dilakukan adalah 

menghadiri ceramah-ceramah agama, mendengar kuliah agama dan mendekatkan diri 

dengan orang yang kuat pegangan agamanya – berkawan dengan penjual minyak wangi 

akan mendapat baunya, berkawan dengan tukang besi akan terasa bahang dan bau 

busuknya – tidak dinafikan lagi bahawa keutuhan pegangan agama seseorang individu 

mampu mencegah seeorang daripada mengambil rasuah. 

Individu yang sudah bergelar ibu bapa pula berperanan memberikan pendedahan awal 

kepada anak-anak tentang jenayah rasuah ini – hal ini memberi kefahaman kepada 

anak-anak tentang definisi rasuah dan cara rasuah berlaku – ibu bapa perlu menekankan 

keburukan perbuatan rasuah kepada anak-anak – anak-anak akan lebih bersedia dan 

mempunyai pendinding diri untuk mengatakan tidak kepada rasuah – selain itu, 

penekanan nilai-nilai murni dalam kehidupan mereka juga harus dipraktikkan selalu - 

melentur buluh biarlah daripada rebungnya – terbuktilah individu yang bergelar ibu 

bapa mampu membendung jenayah rasuah dari peringkat akar umbi dengan cara 

mendidik anak-anak untuk menolak rasuah dalam kehidupan mereka. 

 

 

SOALAN 3 

Bincangkan kepentingan-kepentingan penerapan nilai integriti di peringkat sekolah. 

CADANGAN ISI: 

Melahirkan pemimpin pelajar yang bertanggungjawab – para pemimpin pelajar yang 

diterapkan dengan nilai integriti akan melaksanakan tugas dengan sebaik mungkin – 

mereka tidak akan culas dan mengambil tindakan yang sewajarnya biarpun pelajar yang 

melakukan kesalahan itu rakan baik mereka sendiri – hal ini akan membolehkan segala 

perancangan program dan aktiviti sekolah berjalan dengan lancar dan jayanya – 

belakang parang lagi diasah lagikan tajam – pelajar lain akan menghormati pemimpin 

pelajar kerana integriti yang ditunjukkan oleh mereka seterusnya menjadikan mereka 

contoh teladan untuk menjadi pelajar yang baik – maka jelaslah bahawa nilai integriti 

yang diterapkan di sekolah mampu melahirkan pemimpin pelajar yang berwibawa dan 

boleh diharapkan. 

Melahirkan pelajar yang mempunyai jati diri yang kukuh dan berakhlak mulia – subjek-

subjek tertentu seperti Pendidikan Islam, Pendidikan Moral serta Pendidikan Sivik dan 

Kenegaraan menerapkan nilai-nilai murni termasuklah integriti kepada pelajar – 

penekanan nilai-nilai murni ini membentuk jati diri dan kukuh – pelajar akan lebih 

berdisiplin, patuh kepada guru saling menghormati dan sayang-menyayangi antara satu 

sama lain – persekitaran sekolah akan lebih kondusif dengan budaya positif yang 

diamalkan – segala perancangan sekolah berjalan lancar tanpa sebarang masalah - akan 

melahirkan pelajar yang berjaya di dunia, bahagia di akhirat – terbuktilah bahawa 

penerapan nilai integriti di sekolah membentuk pelajar yang berakhlak mulia dan utuh 

jati dirinya 

Meningkatkan prestasi akademik dan kokurikulum sesebuah sekolah – pelajar yang 

berintegriti akan sentiasa faham dan ingat akan tanggungjawabnya iaitu belajar dengan 

tekun untuk mencapai keputusan cemerlang dalam kurikulum mahupun kokurikulum – 

sikap sebegini pastinya memangkinkan kecemerlangan sesebuah sekolah – bilangan 

pelajar yang mendapat keputusan yang cemerlang akan meningkat sekaligus 

menaikkan nama sekolah berkenaan – sekolah juga akan mendapat banyak pencapaian 

dalam kokurikulum kerana pelajar yang berintegriti akan berusaha bersungguh-

sungguh dalam apa juga pertandingan yang disertai – hendak seribu daya, tak hendak 

seribu dalih – tegasnya, jika pelajar benar-benar menghayati nilai integrity, sesebuah 

sekolah itu pasti menjadi sekolah yang hebat dan cemerlang. 

Melahirkan insan yang berintegriti pada masa hadapan – pelajar yang ditekankan 

dengan nilai integriti sejak bangku sekolah akan menjadi manusia yang 

bertanggungjawab, jujur dan amanah – maka, pendidikan di sekolah dapat melahirkan 

masyarakat yang bersahsiah tinggi pada masa hadapan sama ada dalam kehidupan 

